
Жараён

ДЎСТЛИК КЎПРИГИ ЯНА ИШГА ТУШДИ
Сўх дарёсидаги кўприк икки халқни бирлаш-

тиришга хизмат қилган воситаларнинг бири. 
”Тул” чегара назорат-ўтказиш пунктидаги кўприк 
табиат инжиқликлари, тоғлардан келаётган сув 
оқимининг баъзи йиллар меъёридан ошиб кети-
ши натижасида таъмирталаб ҳолатга келган эди.

Фарғона ва Баткен вилоятлари раҳбарлари 
бошчилигидаги делегация аъзолари бу ерда икки 
халқ вакиллари билан учрашдилар. Унда сўнгги 
йилларда давлатлараро муносабатларнинг энг 
юқори даражасига эришилгани мамнуният би-
лан таъкидланди. Тулдаги кўприк Қирғизистон 
томонидан таъмирланиши муносабатларнинг 
янада мустаҳкамланишига қўшилган ҳисса деб 
баҳоланди.

– Бу кўприк 1982 йил қуриб фойдаланишга 
топширилган. 50 йилдан бери катта сел дарё 
ўзанидан ошиши сабабли авария ҳолига келган, 
– дейди халқ депутатлари Сўх тумани Кенгаши 
депутати Хамрали Ҳайдаров. – Икки мамлакат 
ҳамкорлигида қирғиз эли қурувчилари 2-3 ойда 
қуриб фойдаланишга топширишди. Аввал Риштон 
томонига ўтадиган бўлсак, 180 километр йўл бо-
сар эдик. Ҳозирги кунда бу кўприк орқали 35 ки-
лометр йўл юрамиз холос. Халқимиз бу кўприкни 

абадулабад “Дўстлик кўприги” деб атадилар.
“Дўстлик кўприги” мукаммал мустаҳкамланган, 

асфальтланиб, ободонлаштирилган эди. Унинг 
қайта ишга тушиши дарёнинг икки ёнида яшовчи 
аҳоли учун қувончли воқеага айланди.

– Давлатимиз раҳбари Садир Жапаров ҳамда 
Ўзбекистон Президенти Шавкат Мирзиёев ўртасида 
тузилган битимлар асосида Баткен вилояти губер-
натори ва Фарғона вилояти ҳокими билан биргалик-
да “Дўстлик кўприги”ни очиб беришди. Энди биз ик-
ки халқ тўйларимизда бемалол бир-биримизникига 
бориб-келишимиз мумкин. Мен қирғиз эли номидан 
икки мамлакат раҳбарларига катта раҳмат айтаман, 
– дейди қирғизистонлик маҳалла оқсоқоли Олчин-
бой Тўрлиев.

Ўзбекистон – Қирғизистон 
муносабатларининг қай дара-
жада эканига қўшни Фарғона 
ва Баткен вилоятлари ҳамиша 
барометр бўлган. Чунки 
Ўзбекистоннинг Шоҳимардон 
қишлоғи, Сўх тумани 
Қирғизистондаги ичора ҳудуд 
бўлиб, чегара постларидаги 

аҳоли кайфияти асосий баҳо 
мезонларидан бирига айланган. 
Шунинг учун ҳам икки давлат 
Президентларининг ўзаро уч-
рашувлари чоғи, бу вилоятлар 
раҳбарлари учун тезкор қарорлар 
қабул қилиш, ўзаро муносабат-
ларда мустақиллик ва масъули-
ят масаласи алоҳида кўрилади.

Фарғона вилояти ҳокими Хай-
рулло Бозоров бошчилигидаги 
делегациянинг Баткен вилоятига 
навбатдаги ташрифи, унинг гу-
бернатори Абдукарим Алимбоев 
раҳбарлигидаги қўшни вилоят 
расмийлари билан учрашуви ўзаро 
мулоқотларнинг мантиқий давоми 
эди. Баткен вилояти ҳокимлигида 

бўлиб ўтган хос ва делегациялар 
учрашувида қадимдан оға-ини 
бўлиб келган халқлар фикр ва 
мақсадларидаги муштараклик 
давлатлар раҳбарларининг сиёсий 
иродаси туфайли қабул қилинган 
ҳамкорлик дастури амалий иж-
росининг ифодаси экани алоҳида 
таъкидланди.

АСОСИЙ МАСАЛАЛАР ҲАЛ ЭТИЛГАН, НАВБАТ 
ИҚТИСОДИЙ ҲАМКОРЛИКНИ РИВОЖЛАНТИРИШГА

ҲАМКОРЛИК БИР-БИРИНИ ҚЎЛЛАБ-
ҚУВВАТЛАШДА МУСТАҲКАМЛАНАДИ

Абдукарим Алимбоев, 
Баткен вилояти 

губернатори: 
– Қизилқия шаҳрига Ўзбе-

кистондан 10 та автобус, 
200 та махсус техникалар 
сотиб олинди. Иқтисодий 
лойиҳаларни қўллаб-қув- 
ватлаш Ўзбекистон – Қирғи-
зистон фонди пулларидан 
фойдаландик.

 Бу йил туристларнинг 
сони тўрт баробарга кўпай- 
ган. Чегара-ўтказиш пункт- 
ларининг ҳар бирини бо- 
риб ўрганяпмиз. Хизмат кўр-
сатиш шарт-шароитларини 
яхшилашга ҳаракат қила-
миз. Биз ўзбек биродарлар-
ни "Хуш келибсиз!" деб ку-
тиб олишга доимо тайёрмиз.

Хайрулло Бозоров, Фарғона вилояти ҳокими:

 – Биз бугунги ташрифимиз давомида иккита йўналишга 
асосий урғу бердик. Биринчи йўналиш – иқтисодий 
алоқаларни кучайтиришга қаратилган. Энг аввало, икки 
томонлама манфаатли бўлган янги корхоналарни ташкил 
қиламиз. Ҳозирги кунда 10 нафар фарғоналик тадбиркор-
лар Баткен вилоятига келиб, ўзларининг бизнесларини 
юритиш юзасидан таклифларини билдиришди. Булар, энг 
аввало, саноат, қишлоқ хўжалигидаги йўналишда. Абду-
карим Каримбекович билан Фарғона вилоятидан келган 
тадбиркорлар учун кичик саноат зонасини яратиш маса-
ласини ҳам кўриб чиқяпмиз. 

Бундан ташқари, туризмни ривожлантириш, хизмат кўр-
сатиш соҳасига алоҳида эътибор қаратдик. Шоҳимардонга 
келган турист, албатта, Қуббонкўлга чиқиши, у ерда 
дам олиши керак. “Дугоба” алпинистик лагерини қайта 
тиклаш ва Ёрдон қишлоғи тепасидаги минглаб гектар 
арчазорлар ўртасида дам олиш уйлари ташкил қилиш ма-
саласи ҳам муҳокама қилинди. Ўйлайманки, бу ишларни 
биргаликда амалга ошириб, йил охири ва келгуси йилда 
иқтисодий соҳада катта ижобий натижаларга эришамиз. 

ЧЕГАРА – ХАЛҚЛАР 
БИРЛАШУВИГА ХИЗМАТ ҚИЛАДИ

Дунёда икки юзга яқин давлат бўлса, 
унинг барчасида чегара-назорат ўтка- 
зиш пунктлари бор. Одамлар ва юк 
оқими, демакки, қўшни давлатлараро 
муносабатлар қай даражада эканига шу 
ерга қараб ҳам хулоса чиқариш мумкин.

Икки вилоят раҳбарлари бу маскан-
лар фаолиятини доимо ўрганиб, назо- 
рат қилиб турадилар. Бу гал ҳам “Риш- 
тон”, “Водил”, “Оққия”, “Қувасой” чега- 
ра назорат-ўтказиш пунктларида бў-
либ, аввало, аҳоли, юк ташувчи транс-
порт воситалари ҳайдовчилари билан 
мулоқот қилдилар.

Ёз ойларида Шоҳимардонга дам 
олишга борувчилар сони бир неча ба-
робар ортгани туфайли, юзага келган 
айрим тиқилинчлик масалаларини 
ўргандилар ва унинг ечими юзасидан 
амалий чоралар белгиланди. Икки дав-
лат чегара ва божхона тизими вакил-
лари билан учрашувда уларга тегишли 
кўрсатма ва тавсиялар берилди.

Икки вилоят делегацияси Қизилқия ва 
Қувасой ўртасидаги чегараолди ҳудудини бо-
риб кўрдилар. Бунинг сабаби бор эди, албатта.

Ўзбекистон ва Қирғизистоннинг Қувасой ва 
Қизилқия чегараси орқали қирғизистонлик, 
ўзбекистонлик ҳамда учинчи томон – Хи-
той инвесторлари томонидан кўмирни 
Қирғизистондан Ўзбекистонга транспор-
тёр лентаси орқали экспорт қилиш, яъни 
Қирғизистоннинг бу ҳудудидаги омборидан 
1,5 километр узунликда транспортёр лента-
сида кўмирни Ўзбекистонга олиб ўтиш кўзда 
тутилган.

Маълумки, Қирғизистоннинг Ўзбекистон 
билан чегарадош бу худудида катта кўмир 

кони бўлиб, унинг асосий харидори қўшни 
Фарғона вилоятидир. Бугунга қадар кўмирни 
йирик автомашиналар, темир йўл юк ва-
гонларида ташиб келтирилмоқда. Энди эса 
томонлар ғоят ноёб усулни қўллашмоқчи.

Бу лойиҳага Хитой тадбиркорлари тўғридан-
тўғри инвестиция киритмоқчи. Фарғона вило-
яти ҳокими Хайрулло Бозоров билан учрашган 
“Shansi coal investment group” компанияси 
вакиллари йилига 6 миллион тонна кўмирни 
лентали конвейер тизими орқали етказиб 
бериш лойиҳасини молиялаштирмоқчи.

Аммо ҳали икки давлат божхона хизмати 
ҳуқуқий-меъёрий ҳужжатлари доирасида бу 
масала кўриб чиқилиши лозим.

Фарғона ва Баткен вилояти раҳбарлари 
бошчилигидаги делегация аъзолари бир кун-
да 400 километрга яқин йўл босиб, Риштон, 
Сўх, Шоҳимардон ҳамда Қувасой ҳудудидаги 
бешта чегара-назорат ўтказиш пунктларида 
бўлдилар, шу ҳудудлардаги Қирғизистон 
ва Ўзбекистон фуқаролари билан учрашди-

лар, қўшма иқтисодий лойиҳалар ижросига 
боғлиқ манзиллар билан танишдилар.

Ва, энг муҳими, ҳар ерда бир-бирини 
тушуниш, қўллаб-қувватлаш, ҳамкорликни 
мустаҳкамлашга интилиш кузатилди.

Муҳаммаджон ОБИДОВ.
Элёр ОЛИМОВ олган суратлар.

ТОВАР АЙИРБОШЛАШДА МУҚОБИЛИ ЙЎҚ УСУЛ

ҲАМКОРЛИКНИ АМАЛИЙ ИШЛАР  МУСТАҲКАМЛАЙДИ

ЖИНОЯТ ИШИ:26060102
Ушбу сатрларни битмоққа 

икки ҳолат сабаб бўлди. Би-
ринчиси, “Миллий тик- 
ланиш” газетасининг 2024 
йил 26 июндаги 23-сонида 
“Иқрор” рукни остида чоп 
этилган “Ҳақиқат синмайди” 
сарлавҳали мақола, иккинчи-
си, ҳозир тилга олинадиган 
воқеликларнинг ўзбек матбу-
отида илгари ҳам, ҳозиргача 
ҳам рўй бермаган, аниқроғи 
рўй беришини тасаввур қилиб 
бўлмайдиган ҳодисанинг 
аслида содир бўлгани жур-
налистикамиз тарихи учун 
аҳамиятли деб ҳисоблаганим 
эди.

Мен, Обидов Муҳаммаджон 
1951 йилда Марғилон шаҳрида 
туғилганман. 1968-1973 йил-
ларда Тошкент Давлат универ-
ситети (ҳозирда Ўзбекистон 
Миллий университети) журна-

листика факультетини тугатиб, 
телевидение ва босма нашрлар, 
интернет сайтида ишладим, 
ҳозир ҳам ЎзАнинг мухбириман.

Ҳаёт йўлим касбим билан 
боғлиқ жуда кўп машаққатли 
сўқмоқлардан ўтди. Сабоқ 
берган, амалиётда қайта тар-
биялаган устозларим Тўғон 
Эрназаров, Элбек Мўсаев, 
отам Долимжон Обидов жур-
налист ҳар қандай шароитда 
ҳам ҳақ гапни айтиши керак, 
деб уқтирдилар. Умр бўйи шу 
ўгитга риоя қилдим. Холислик, 
адолат, ватанпарварликни 
қалбим қоидасига айлантир-
дим. Меҳнатимга яраша қадр 
топдим, “Ўзбекистонда хизмат 
кўрсатган журналист” фахрий 
унвони беришди, Олий Маж-
лис депутатлигига сайландим, 
“Олтин қалам” миллий мукофо-
ти, “Дўстлик” орденига лойиқ 

кўрилдим.
Аммо... бу йўл осон кечмади. 

Неча бор туртилдим, сурил-
дим, четлатилдим. Вазир-
лар Маҳкамасида муҳокама 
қилиниб, вазифасидан озод 
қилинган журналист ҳам балки 
ёлғиз мендирман. Қалбим озор-
ларга тўлиб тошганида буни 
қисмат деб билдим, ўзимда 
курашишга куч, ирода топдим.

“Иқрор” рукни остидаги 
мақола ҳам ўша озорларнинг 
бири ҳақида эди. Мен узоқ 
йиллар уни унутишга ҳаракат 
қилдим. Гарчи шахсий архи-
вимда туҳматнинг туҳмат 
эканини судда исботлаган 
далилларим жилд-жилд бўлиб 
ётган бўлса-да, уларни қайта 
варақламагандим. Лекин бу гал, 
бу мақола туфайли шунга жазм 
қилдим. 

Воқеликлар 1994-1996 йил-

НЕГА ФАРЎОНА ВИЛОЯТИ ІОКИМИГА ЖИНОЯТ ИШИ ЇЄЗЎАТИЛГАН ЭДИ?

2-
бет

да рўй берди. Вилоят ҳокимига мен, 
Ўзбекистон телевидениеси “Ахборот” 
дастурининг мухбири тайёрлаган 
танқидий мақолалар ёқмай қолди. 
Шунда вилоят раҳбарияти репортаж-
ларда кўтарилган муаммо билан эмас, 
уни ошкор қилган журналистга қарши 
режали иш бошлади.

Вилоятда мансабдорлар амали-
ни  суиистеъмол қилиб, Туркиянинг 
“Язекс” фирмаси фойдасига пахта 
толаси нархини биржа нархларига 
нисбатан арзонлаштириб шартнома 
туздилар. Лекин “Язекс” маҳсулот 
ҳақини тўламай Ўзбекистондан, 
Фарғонадан ўн минг тонна пахта то-
ласини олиб чиқиб кетди.

Кейин Фарғона ёғ-мой корхона-
си ҳам Польша компанияларидан 
бири – “Браун LTD”га шу йўл билан 
тола чиқариб юборди. У ҳам қуруқ 
қошиқ билан қолди. Ўша йиллари 
хўжаликлар давлат шартномасидан 
ортиқ етиштирган пахта толаси-
ни “ўзи” сотишга рухсат берил-
ганди. Буни аслида “Пахтасаноат” 
вилоят бирлашмаси бажарар эди. 
Қонунчиликдаги эркинликдан улар 
ўз манфаатлари йўлида обдон фойда-
ланиб, ҳатто паст нархларда тузилган 
шартномалар шартларини ҳам ба-
жармаган хориждаги “харидор”ларга 
ҳақини аввалдан олмай пахта то-
ласини жўнатдилар. Кейин маълум 
бўлдики, икки “харидор”нинг бири 
сохта фирма экан. Толани олди-ю, 
гўё сувга чўккан тошдек “дунё 
харитаси”дан йўқолди. Пешона тери 
тўкиб пахта етиштирган деҳқон ҳам, 
ширкат ҳам бир тийинсиз қолди. Бун-
дай жиноятга қўл урган раҳбарлар эса 
ё тажрибасизлик қилган ёки...

Мен бу воқеликларга жим қараб 
туролмадим. Журналистик виждоним 
дош бермади. Кетма-кет “Ахборот”да 
телерепортажларим намойиш этил-
ди. Шов-шув кўтарилди. Айбдорлар 
қидирилди. Халқаро судга бермоқчи 
бўлдилар харидорларни. Аммо... улар-
ни топа олмадилар. Шунда бир алами 
икки бўлганлар воқеликни фош этган 
журналистдан ўч олмоқчи бўлишди. 
Кўп режалар тузилди. Шулардан бири 
журналистни шарманда қилувчи 
мақола чоп этиш эди. Э-ҳе, кейин маъ-
лум бўлдики, бунинг учун Фарғона 
вилоят ҳокимлигида неча бор тор 
доирада машварат, маслаҳатлар 
ўтказилган экан-у!

Бир сабаб туфайли мен “Халқ сўзи” 
газетасининг ўша пайтдаги вилоят мух-
бири Наби Собиров билан 1993 йилдан 
буён умуман гаплашмай қўйгандим. 
1996 йил апрель ойи эди. Ярим тунда 
Андижон вилоятидан уйга қайтсам, 
мени Наби Собиров йўқлаб келгани ва 
телефон қилишимни, менинг тақдирим 
билан боғлиқ муҳим гапи борлигини 
айтиб кетибди. Соат тунги 23 лар чама-
си унга қўнғироқ қилдим.

– Кўришишимиз керак, – деди у 
қатъий.

Мен у тайин қилган жойга бордим.
– Мендан хафалигингизни бир лаҳза 

унутиб, гапимни эшитинг. Вило-
ят ҳокимининг топшириғига кўра, 
унинг матбуот котиби сиз ҳақингизда 
фельетоннома мақола ёзиб, остига ме-
нинг фамилиямни қўйиб, “Халқ сўзи” 
редакторига етказди. Ўқидим, жиддий 
айбловлар бор. 

НЕГА ФАРЎОНА ВИЛОЯТИ ІОКИМИГА 
ЖИНОЯТ ИШИ ЇЄЗЎАТИЛГАН ЭДИ?

Тез ҳаракат қилинг. Бўлмаса, чиқиб 
кетиши мумкин. Ҳа, энг муҳими, 
мақола остига менинг фамилиям 
ёзилган бўлса-да, унга имзо чекмаган-
ман. 

Мен учун бир дақиқа ҳам ғанимат 
эди. Уйга келибоқ, кеч бўлишига 
қарамай, телерадиокомпания раиси-
нинг телевидение бўйича ўринбосари 
Фарҳод Рўзиевга қўнғироқ қилдим. 
Воқеликни тушунтирдим.

– Тез келинг, Тошкентга, – деди 
Рўзиев.

Тун бўлишига қарамай, мижжа 
қоқмай машина ҳайдаб, Тошкентга 
етиб келдим. Эрталабоқ Рўзиев билан 
“Халқ сўзи” таҳририятига бордик. 
Таҳририят “Матбуотчилар уйи” 
рўпарасида, алоҳида бинода эди. Бош 
муҳаррир Анвар Жўрабоев бизни 
дарҳол қабул қилди. Рўзиев масалани 
дангал айтди.

– Обидов танқидий репортажла-
ридан сўнг вилоят ҳокими уни иш-
дан бўшатишнинг пайига тушган 
кўринади. Сизга берилган мақола 
туҳматдан иборат бўлиши мумкин. 

Анвар Жўрабоев тортмани очиб, 
тўрт қоғоз мақолани олдимизга таш-
лади.

– Ўқинг, қаери туҳмат?
Мен мақоладаги ҳар бир айбловга 

қарши далиллар келтирдим. Охири-
да эса Анвар акага тунда рўй берган 
воқеани айтиб, мақоладаги Наби 
Собиров фамилияси остида унинг 
имзоси йўқлигини кўрсатдим.

Анвар аканинг пешонаси тиришди.
– Агар у чоп этилса, газетани судга 

берамиз, – деди Рўзиев.
Шу пайт бош муҳаррир столидаги 

тўртта ҳукумат телефонларидан бири 
жиринглади. 

– Эшитаман, а-а-а, Мирзажон ака, 
яхшимисиз? Ҳа, ўша сиз айтган 
мақолани Абдуназар олиб келган. 
Чоп этамиз албатта, аслида бугуноқ 
саҳифага қўймоқчи эдик, лекин би-
ласизми, мақоланинг Набижон имзо 
чекмаган нусхасини бериб юборибсиз. 
Қоидага кўра, муаллиф имзосисиз 
бундай жиддий мақолани бера олмай-
миз.

– Шу бугуноқ Наби Собиров имзо 
қўйган нусхасини юбораман, сиз эса 
тезлаштиринг, Анваржон!

Каттагина, сариқ рангли, номер 
териладиган жойига герб ёпишти-
рилган телефон овози баландлиги 
учунми, ҳоким гаплари бизга ҳам 
эшитилганди.

– Анвар ака, бу ишда шошманг, 
кўряпсизку ҳолатни, – деди Рўзиев.

– Ўзим ҳам ҳокимнинг хатти-
ҳарака тидан шубҳаланиб тургандим, 
– деди бош муҳаррир, мақолани яна 
тортмага солар экан. – Йўқ, у босил-
майди!

Биз Фарҳод Рўзиев билан ортга 
қайтдик. Мен шу куниёқ Фарғонага 
йўл олдим.

– Наби Собиров билан яна учра-
шинг, – деди Рўзиев хайрлашаётиб. – 
Раҳмат дейишни унутманг.

Аммо ўша куни ва ўн кунлар 
чамаси бир мен эмас, бутун бошли 
вилоят ҳокимлиги уни топа олмади. 
Тўсатдан, ҳеч кимга ҳеч нима демай 
йўқ бўлиб қолган. Билишимча, унга 
имзо қўйдириш учун ахтаришларини 
тахмин қилгану...

Хуллас, вилоят ҳокимлиги тайёрла-
ган мақола “Халқ сўзи” газетасида чоп 
этилмади. 

Орадан бирор ой ўтгач, “Туркистон” 
газетасининг вилоятдаги мухбири Рус- 
там Бойматов олдимга келиб қолди. 

– Ака, билмадим, сизга айти-
шим касбга хиёнатми, аммо кеча 
мени ҳокимиятга чақиришиб, шу 
мақолани беришди. Ўз номингдан 
“Туркистон”да чиқар, дейишди. 
Ўқисам, сиз ҳақингизда, айбловларни 
тасдиқловчи далиллар эса йўқ, – деди 
уни менга узатиб.

Кўз югуртирсам, ўша, аввал “Халқ 
сўзи” газетасига юборилган мақола, 
фақат остида муаллиф йўқ.

– Рустамжон ука, бу касбга хиёнат 
эмас, сиз барибир мен билан учрашиб, 
изоҳ талаб қилишингиз лозим эди, – 
дедим босиқлик билан ва бўлиб ўтган 
гапларни унга айтиб бердим. – Энди 
нима қилишни ўзингиз ҳал қилинг.

Ҳокимиятнинг иккинчи уриниши 
ҳам чиппакка чиқди. Яна бир ой ўтиб, 
вилоят телерадиосига ҳокимнинг 
матбуот котиби тантана билан 
директор этиб тайинланди. Ишдан 
бўшатилган Аҳмадали Хўжаевни эса 
“Фарғона ҳақиқати” – “Ферганская 
правда” газеталарига бош муҳаррир 
қилиб қўйишди.

Аҳмадали ака билан бир неча 
йиллар бир тизимда ишладик. Соф-
дил, содда, тўғрисўз, аммо бир оз 
журъатсизроқ кўринар эди. 

Янги бош муҳаррирни табриклага-
ни газета таҳририятига бордим.

– Газета телерадио эмас, лекин 
тажрибали журналистсиз, омад 
тилайман, – дедим уни янги лавозим 
билан қутлаб. – Бир нарсани билиб 
қўйишингиз лозим...

Мен ўзим ҳақимдаги чоп этилмаган 
мақола тарихини сўзлаб бердим.

– Аҳмадали ака, мақола ғирт туҳ-
матдан, асоссиз айбловлардан ибо-
рат. Қўрқаманки, ҳокимият уни энди 
охирги имкон сифатида ўзи муассис-
лигидаги газетада эълон қилишга 
уринади. Ҳушёр бўлинг. Асослар, 
далиллар талаб қилинг, кейин судла-
шиб юрмайлик.

– Хавотир олманг, бундай 
бўлмайди, – деди Аҳмадали Хўжаев.

Лекин... орадан ҳеч қанча вақт 
ўтмай, аниқроғи 1996 йил 26 июнь 
куни “Фарғона ҳақиқати” газетаси-
нинг биринчи бетида “Устомонлик 
қачонгача?” сарлавҳаси остида мени 
оғир, ўта оғир жиноятлар содир 
қилганликда айбловчи танқидий 
мақола чоп этилди. Унга кўра, 
“Вилоятда анчадан бери хизмат 
қилаётган журналистлар ҳаётини 
остин-устун қилиб” юборибман. 
“Икки қаватли ғиштли иморатни 
қуриш мақсадида йил давомида 
ўн марта Қувасой ғишт заводини 
экранга олиб чиққанлиги, бунинг 
“ҳалоллиги”дан, “поклиги”дан 
далолат бериб турибдими? Ши-
фер ишлаб чиқариш корхонасида 
эса телевизорга чиқмаган одам 
қолмади, деган гаплар Қувасойда 
латифага айланиб кетган...

Биз шу ўринда муҳтарам мух-
лисларни чарчатиб қўймаслик 
учун Обидовнинг ёғ-мой кор-
хонаси, Фарғона деҳқон бозори 
тўғрисидаги антиқа эшиттириш-
лари, марказий банк ходимла-
рига қилган туҳматлари ҳақида 
тўхталмадик. Бунинг ҳаммаси 
алоҳида мавзу.

прокуратурасига ариза бердим. Бунга 
дастлабки суд қарори ва далилларим 
асос эди. Ариза Фарғона вилояти 
прокуратурасида узоооқ ўрганилди 
ва ниҳоят “Т.Муллаев ва бошқаларга 
нисбатан” деган ёзувли 26060102-сон-
ли жиноят иши пайдо бўлди. 

Тергов ғоят оғир кечди. Сабаби, 
барча йўллар, кўрсатмалар вилоят 
ҳокимиятига борар эди. Прокуратура 
ИИБга, ИИБ республика Ички ишлар 
вазирлигига, ундан прокуратурага 
ўтди иш. Тергов якунида сохта му-
аллиф “Т.Муллаев”, А.Бобожонов, 
А.Хўжаев айбли деб топилди, аммо 
Президент фармони билан эълон 
қилинган амнистия қўлланиб, тер-
говни тўхтатиш ҳақида қарор чиқди. 
Асосий айбдорлар четда қолиб, учта 
журналистни “қурбон” қилишган эди. 
Мен бундай адолатсиз қарорга рози 
бўлмадим. Республика прокуратура-
сига мақола Т.Муллаевгача ёзилгани, 
уни ҳокимият уюштиргани ва бу 
ҳолат тергов қилинмагани, шунинг 
учун прокуратура қарори бир ёқлама 
эканини исботловчи далиллар билан 
яна ариза бердим. Ниҳоят, вилоят 
ҳокими Мирзажон Исломов, унинг 
матбуот котиби Абдуназар Худой-
назаров ҳам Ўзбекистон Жиноят 
кодексининг 139-моддаси 2-қисми ва 
207-моддаси 2-қисмидаги жиноятни 
содир этганликда айбланиб, жиноят 
ишига жалб этилди. Аммо ҳоким Олий 
Мажлис депутати эди. Прокуратура 
амалдаги қонунчилик асосида Олий 
Мажлисга тақдимнома киритмади. 
Мирзажон Исломовнинг аризасига 
кўра, мамлакат Президентининг 
“Ўзбекистон мустақиллиги эълон 
қилинганининг беш йиллиги муно-
сабати билан амнистия тўғрисида”ги 
Фармонига асосан жиноят ишининг 
унга тегишли қисми тугатилди. 
(Қонунчиликда айбига сидқидилдан 
иқрор бўлиб, пушаймон билдирган, 
ижобий тавсифланган, муқаддам 
судланмаганларга агар кутилаётган 
жазо муддати амнистия актида бел-
гиланганидан кам бўлса, улар жазо-
ни ўташдан озод этилиб, амнистия 
қилинади). 

Шундай қилиб, вилоят ҳокимига 
нисбатан қўзғатилган жиноят 
иши тергов жараёнида амнистия 
қўлланиб, тўхтатилди. Худди шундай 
акт Ўзбекистон Республикаси Жиноят 
процессуал кодексининг 84-моддаси 
2-бандига асосан ёши 60 дан ошгани 
учун Тошқўзи Муллаевга нисбатан 
ҳам қўлланди. 

Тергов якунлангач, прокуратура 
“Айблов хулосаси”ни тасдиқлади. Ке- 
йин у суд ҳукмида акс этди. Унинг 
дастлабки саҳифалари шундай бош-
ланган (иқтибос аслича олинган):

“Жиноят иши бўйича олиб борил-
ган қўшимча тергов ҳаракатлари 
давомида қуйидагилар аниқланди:

Ўзбекистон Республикаси “Теле- 
радиокомпания”сининг Фарғона 
водийси бўйича мухбири Муҳам-
маджон Обидов ўз хизмат вазифаси 
бўйича 1995-1996 йиллар давомида 
Фарғона вилоятидаги корхона ва 
ташкилотларнинг фаолиятлари 
бўйича аниқланган камчиликлари 
бўйича танқидий кўрсатувларни 
тайёрлаб “Ахборот” программасида 
намойиш этиб келган.

М.Обидов мазкур танқидий 
мақолаларни тайёрлашдан аввал 
вилоят ҳокимиятига бориб вилоят 
ҳокими билан маслаҳатлашмасдан 
Республика телевидениесининг 

“Ахборот” программасида на-
мойиш этиши вилоят ҳокими 
М.Исломовнинг нафсониятига те-
гади ва Республикадаги раҳбарлар 
олдида ўзининг мавқеига путур 
етказилаётганлиги сабабли жур-
налист М.Обидовга нисбатан 
ғаразгўйлик ва паст ниятларда 
қандай қилиб бўлмасин уни ом-
мавий ахборот воситаларида 
порахўрликда айблаб туҳмат қилиб 
шарманда қилишлик ва бунинг 
натижасида М.Обидовни ишдан 
бўшаттириб юборишлик ҳақида 
жиноий режа тузади.

М.Исломов ўзининг ушбу ре-
жасини ўзи якка амалга ошириб 
бўлмаслигини билгани ҳолда, 1996 
йилни январь ойида ўз қўл остида 
ишловчи, яъни Фарғона вилояти 
ҳокимиятида Оммавий ахборот 
воситалари ва жамоат ташкилот-
лари бўлимининг мудири бўлиб 
ишлаётган, масъул мансабдор шахс 
ҳисобланган Худойназаров Абди-
назар Мирзаназаровични чақириб 
унга ўз жиноий режасини айтади 
ва буни амалга оширишлик учун 
М.Обидов танқидий эшиттириш 
тайёрлаган корхона ва ташкилот-
лар раҳбарларини чақириб улардан 
тушунтириш ва эътироз хатлари 
олишлик ҳамда натижалари бўйича 
М.Обидовни шарманда қиладиган 
туҳматдан иборат бўлган танқидий 
мақола тайёрлашлик ҳақида ўзаро 
жиноий режа тузадилар.

Ушбу жиноий режага кўра А.Ху-
дойназаров мансаб ваколатини суи-
истеъмол қилиб, танқидий эшит- 
тиришлар берилган корхона ва 
ташкилотларнинг раҳбарларини 
вилоят ҳокимиятига чақириб, 
улардан танқидий эшиттиришлар 
бўйича тушунтириш хатлари ола 
бошлайди.”

Суд М.Исломов ва Т.Муллаевга 
амнистия акти қўлланганини эътироф 
этган ҳолда, Абдуназар Худойназаров, 
Аҳмадали Хўжаев, Абдужалил Бобожо-
новни Ўзбекистон Республикаси Жино-
ят кодексининг 139-моддаси 3-қисми 
”а”, “г” бандлари, 205-моддаси 2-қисми 
“в” банди билан айбли деб топиб, ЖК-
нинг 57-моддасини қўллаб, жазоларни 
қисман қўшиш йўли билан 3 йил муд-
датга озодликдан маҳрум қилди.

Сўнг маҳкумларнинг айбига иқрор 
ва қилмишидан пушаймонлик ари-
засига кўра, уларга ҳам юқоридаги 
амнистия қўлланди.

Мен, ниҳоят адолат тўлиқ қарор 
топиб, барча айбдорларга нисбатан 
қонуний чоралар кўрилганидан 
таскин топсамда, ҳоким буйруғини 
мажбуран бажариб судланган 
ҳамкасбларимга ачинар эдим. Шу-
нинг учун мана орадан шунча йиллар 
ўтибдики, бирон марта ҳам бўлиб 
ўтган гапларни юзларига солмадим.

Аслида сиз билан юқорида баҳам 
кўрган ўша воқеаларни, ҳатто эслаш 
изтиробли бўлган сатрларни ёзмаган 
бўлардим. Агар Аҳмадали Хўжаевнинг 
“Иқрор”ини ўқимаганимда... Агар 
бу воқелик ҳам ўзбек журналис-
тикаси тарихининг бир саҳифаси 
бўлмаганида.

Муҳаммаджон ОБИДОВ,
Ўзбекистон Журналистлар 

уюшмаси Фарғона вилоят бўлими 
раиси.

RS. Мақола тергов, суд материал-
лари, тўпламларидан олинган ихти-
бослар асосида ёзилган. 

Бироқ “Фарғонасут” ишлаб чиқа- 
риш корхонасидан тайёрланган 
кўрсатув ҳақида икки оғиз тўх-
талиб ўтмасак бўлмас. Ўзбекистон 
телевидениеси орқали намойиш 
этилган бу кўрсатув кўпчиликни 
ранжитди. М.Обидовнинг маҳсулот-
ларни сотиш бўйича айтилган 
нотўғри ахборотидан сўнг у телеви-
дениенинг вилоят мухбирлигидан 
бўшатилди. Орадан кўп ўтмай бу 
устомон бир юмалаб республика 
телевидениесининг водий бўйича 
мухбирига айланди. Ҳар бир вило-
ятда телевидениенинг ўз мухбири 
бўлгани ҳолда бундай штатнинг 
очилиши ғалати туюлади...

Шу ўринда яна бир масалага 
тўхталиб ўтмоқчимиз. Одатда, 
водийдаги ижодкорларнинг 
ўзаро борди-келдиси, бир-бирини 
қўллаб-қувватлаши республи-
камизда яхши маълум. Афсуски, 
Обидов фаолияти ҳақида шундай 
самимий гапларни айтиш қийин, 
фақат фарғоналик ижодкорларги-
на эмас, қўшни Андижон ва Наман-
ган вилоятларидаги ҳамкасблари 
ҳам ундан кескин норози. У доим 
ўзим бўлсам қабилида иш тутиб, 
бошқаларнинг меҳнатини умуман 
менсимай қўяди. Ҳатто, шахсий 
манфаат йўлида дўстларига, касб-
дошларига хиёнат қилишдан ҳам 
тоймайди...

...Шунча қилмишларга қарамай 
М.Обидов Республика телера-
диокомпаниясидаги айрим раҳ-
барларнинг паноҳида яйраб юриб-
ди. Шундай вазиятда ўринли савол 
туғилади: устомонлик қачонгача?”

Мақола ўша-ўша, аммо остига 
бу гал Тошқўзи Муллаев имзоси 
қўйилган.

Шундай қилиб, уч ой таҳририятма-
таҳририят саргардон бўлган мақола 
ниҳоят “Фарғона ҳақиқати” газетаси-
дан жой олганди.

Эртаси куни мен таҳририятга 
бориб, Хўжаевдан изоҳ сўрадим. У 
эса тўғридан-тўғри жавоб беришдан 
қочди, турли баҳоналар кўрсатди. 
Мен мақолага раддия ёзиб боргандим.

– Шуни қонунга асосан, мақола 
чиққан саҳифа ва майдонда боссангиз.

Бош муҳаррир бир оз кутиб тури-
шим зарурлигини айтиб, ҳокимиятга 
кетди. Икки соатдан сўнг рангпар 
аҳволда келди.

– Раддиянгиз босилмайди, – деди 
Хўжаев. – Ҳоким кўнмади.

– Унда судга мурожаат қиламан, – 
дедиму, чиқиб кетдим.

Қилғиликни ҳоким қилгану, кал-
такни ҳамкасбларим ейдиган кўринди 
менга. Аммо начора, мен Фарғона 
шаҳар судига “Фарғона ҳақиқати”даги 
“Устомонлик қачонгача?” мақоласига 

газета раддия беришини сўраб ариза 
ёздим.

Шу куниёқ “муаллиф” Тошқўзи 
Муллаев билан учрашиб, батафсил 
гаплашдим. Мақола тарихини, уни ас-
лида бошқа одам ёзганини, аввалроқ 
бу мақола остига бир-бир уч одам им-
зоси қўйилгани, аммо чоп этилмагани 
ҳақида айтдим. Мақоладаги айблов-
ларнинг туҳмат эканини тасдиқловчи 
уч ойда тўплаб улгурган ҳужжатлар, 
далилларни унга кўрсатдим.

– Тошқўзи ака, кўриб турибсиз, 
мақоладаги бирон сўз, имзоингиздан 
ташқари албатта, сизники эмас. Аммо 
судда бош жавобгар сиз бўласиз. Мен 
мақола туҳмат эканини ҳам, уни сиз 
ёзмаганингизни ҳам исботлайман. 
Энди қарор сиздан, – дедим.

Муллаев аввалига хотиржам эди. 
Кейинчалик, у судда “Ортингизда 
вилоят ҳокими турибди, ҳеч қўрқманг 
деганди Худойназаров” дея кўрсатма 
берди. Суд мажлисида, у мақолани 
ёзмаганини, биронта айбловга 
қўлида ҳеч қандай далил, ҳужжати 
йўқлигини, мақолада номи келтирил-
ган одамлар билан учрашмагани, уму-
ман уни ҳокимият вакиллари маж-
бурлаб қўл қўйдиришганини айтиб 
берди. Шундай қилиб ҳокимиятнинг 
бош “козори” синди. Бирин-кетин 
мақоладаги 18 та айбловнинг барчаси 
туҳмат экани далиллар билан исбот-
ланди.

Суд, гарчи унга ҳокимият қанчалар 
босим кўрсатмасин, даъвони қаноат-
лантирди. “Фарғона ҳақиқати”га 
“Устомонлик қачонгача?” мақоласига 
раддия беришни юклади.

Аслида воқеага шу ерда нуқта 
қўйса бўларди. Агар... вилоят ҳокими 
қайсарлик қилмаганида... 

“Фарғона ҳақиқати” газетаси суд 
қарорини бажаришдан бош тортди. 
Хўжаевнинг айтишича, ҳоким суд-
нинг қонуний кучга кирган қарорини 
бажариш, раддия беришга рухсат 
бермаган.

Мендаги адолат қарор топди деган 
қувонч пучга айланаётган эди. Шунда 
бир фикр келди, ўйимга.

Энди прокуратурага мурожаат 
қиламан. Туҳмат ва мансабини суи- 
истеъмол қилганлиги учун жиноий 
иш қўзғатишни сўраб, Республика 

Вилоят ҳокимига нисбатан қўзғатилган жиноят иши тергов жараёнида амнистия қўлланиб, тўхтатилди. Худди шундай акт Ўзбекистон Республикаси Жиноят процессуал кодексининг 84-моддаси 2-бандига асосан ёши 60 дан ошгани учун Тошқўзи Муллаевга нисбатан ҳам қўлланди. 

Дастлаб шу кунгача қандай ус-
лубда пахта етиштирилганини 
тилга олайлик. Тошлоқ тумани 
деҳқонини ҳам, ташкилотчила-
рини ҳам уста пахтакор, дейиш 
мумкин. Негаки, мана бир неча 
йилдирки, вилоятда энг юқори 
ҳосилдорлик олган ҳам, шарт-
номани энг биринчи адо этган 
ҳам тошлоқликлардир. Масалан, 
Хуршидбек Ўсаралиев бош-
чилигидаги “Хуршидбек зиё” 
фермер хўжалигини олайлик. 
32 гектарда Ф-8290 навли пахта 
етиштирмоқда. Кўчатлари, 
аввало зич, шунга қарамай 
дуркун, бақувват. Ҳосилнику 
“қуйиб” ташлаган.

– Эрта баҳорда – 27 март 
куни 60х40 схемада қўшқатор 
қилиб чигит эккан эдик. Ҳозир 
ҳар гектарда 200 мингдан зиёд 
кўчатимиз бор, – дейди Хур-
шидбек. – Мана, иккинчи сувни 
қуйяпмиз. Ўтган йили 170-180 

ШИНЖОНП
ПРЕЗИДЕНТ ШУНДАЙ ТОПШИРИҚ БЕРДИ:

      Ўзбекистон Республикаси Президенти 
Шавкат Мирзиёев илгарироқ даромад ва 
ҳосилдорликнинг ошиши учун деҳқончилик 
илмига асосланиши керак, деган эдилар. 
Давлатимиз раҳбари яқинда Фарғона вилоятига 
ташрифи чоғида унинг амалий йўлларини ҳам 
тавсия қилишди. Яъни, келгуси йили Фарғона 
вилоятида юз фоиз пахта майдонларига чигит 
Хитойнинг Шинжон усулида экилади. Хўш, бу 
нима дегани?

минг кўчат билан 50-55 центнергача 
пахта олгандик. Бу йил 60 центнер-
дан кам бўлмайди. 

Авваллари бир гектарда 100-120 
минг пахта кўчати бўлар эди. Ҳосил 
ҳам, меҳнати ҳам, қолаверса, дарома-
ди ҳам шунга яраша бўлган. 2023 йил-
га келиб кўчат сонини кескин ошир-
дилар. Энди деҳқон, унинг техникаси 
даладан чиқмай қолди.

– Ҳозиргача 6 марта “сажен”, кўчат 
сони кўплиги учун азотли, фосфор-
ли ўғитларни одатдагидан 100-150 
килограммдан ортиқ солдик. Тўғри, 
харажат катта, лекин ҳосилдорлик 
юқори бўлгани учун даромад ҳам 
шунга яраша бўлади, – дейди фермер.

Тошлоқ туманида 5700 гектар май-
донга чигит қададилар. Унинг ўттиз 
фоизида анъанавий усулга нисбатан 
бир ярим-икки баробар кўчат кўп.

– Ўтган йили 180 минг кўчати 
бўлган майдонлар 50 центнердан 
пахта берган эди. У аввалги йилда-
гига нисбатан 10 центнерга юқори, 

– дейди Тошлоқ тумани ҳокими 
ўринбосари Азимжон Бобораҳимов. 
– Бу йил эса 200-220 мингтадан 
кўчат бор ҳар бир гектарда. Демак, 
60 центнердан ҳосил олиш орзу эмас, 
ҳақиқат. 

Замон, қишлоқ хўжалиги тизими, 
иш услуби ва сиёсати ўзгарди. Энди 
аввалги йиллардаги каби теримда 
қўл кучига таяниб бўлмайди. Меха-
низация ҳал қилувчи омилга айлана-
диган вақт келди. Буни тошлоқлик 
фермерлар англаб етдилар.

– Илгари пахта майдонларимиз 3, 5, 
10 гектаргача эди. Ҳозир майдонлар 
18 гектардан кам эмас. Унинг саба-
би пахтани машинада терамиз дея 
майдонларни атайин кенгайтирга-
нимизда, – дейди “Неъматжон ҳожи” 
фермер хўжалиги раҳбари Ғиёсиддин 
Неъматов.

Туман ҳокимлиги фермер ва клас-
тер кучини ҳосилдорликни оширишга 
қаратиш билан бирга, терим машина-
ларини кўпайтириш ҳаракатида.

– 50 центнер 200 минг кўчат етиштирган 
майдон учун оддий ҳол экан. Агротехникага 
қатъий риоя қилинса, бемалол 60 центнер-
дан ҳосил олса бўлишига ишондик, – дейди 
Азимжон Бобораҳимов. – Бу йил иш кучини, 
харажатни тежаш мақсадида 6 та терим 
машиналарини сотиб оляпмиз ва туманда 
машина теримини кенг йўлга қўямиз.

Фарғона вилоятида, жумладан, Тошлоқ 
туманида мана икки йилдирки, янгича усул 
синаб кўрилмоқда.

– Ўзбекистон Республикаси Президенти 
Фарғона вилоятига ташрифи чоғида айнан 
“Мезон” усули ҳақида гапириб ўтди. Унинг 
афзаллиги шундаки, кўчатнинг қалинлиги, 
меванинг кўплиги ҳисобига ҳосилдорлик 
юқори бўлади, – дейди “Файзли тонг жил-
васи” фермер хўжалиги раҳбари Раҳматжон 
Отахонов. – Бундай усулда пахта етиштир-
ганда, озуқани ва ишловни кўпайтириш 
лозим.

Меҳнатни илмий асосда ташкил этиш 
жуда тез натижасини берди. Пахта майдон-
ларидаги кўчатларнинг гуркираб кўкка бўй 
чўзаётганини кўриб, кўзингиз қувнайди.

– 76 схемада ҳар гектарида 200 мингтадан 
кўчат етиштирдик. Бир тупда 9-10 тадан 
бўлиқ кўсагимиз бор. Пахта “ишлаш”да 
давом этяпти. Ўтган йили ҳар гектаридан 50 
центнердан пахта олган эдик. Бу йил нияти-
миз ҳосилдорликни 60 центнерга етказиш, 
– дейди Раҳматжон. 

Хўш, Хитойнинг Шинжонида-чи? Улар, 
аввало, юз фоиз чигитни плёнка остига 
экадилар. Иккинчидан, барча пахта майдон-
лари 76 схемага мослаштирилган. Учинчи-
дан, ҳар гектар майдонда 200-220 мингдан 
кам эмас кўчатлар. Ва ниҳоят, пахта ғарқ 
очилганида юз фоиз терим машиналарида 
йиғиб олинади. Шундан гектаридан олина-
диган ҳосилдорлик 50-60 центнердан кам 
эмас, даромад эса юқори ҳосилдорлик ва иш 
асосан механизацияда бажарилгани учун 
эски усулга нисбатан анча юқори.

Президент фарғоналик деҳқонларни ви-
лоятнинг барча пахта майдонларида айнан 
шу усулни қўллашга чорлади.

Ўз мухбиримиз.
Элёр ОЛИМОВ олган суратлар.

ТАЖРИБАСИ 
ҚЎЛЛАНАДИ!

    Авваллари 
бир гектарда 
100-120 минг 
пахта кўчати 
бўлар эди. Ҳосил 
ҳам, меҳнати 
ҳам, қолаверса, 
даромади 
ҳам шунга 
яраша бўлган. 
2023 йилга 
келиб кўчат 
сонини кескин 
оширдилар. 
Энди деҳқон, 
унинг техникаси 
даладан чиқмай 
қолди.

ЖИНОЯТ 



Қишлоқларни яёв кезганда...

ОРАМИЗДАГИ ОДАМЛАР

Оминахон Зияева Учкўприк тума-
нининг фаол аёлларидан. Тумандош-
лари орасида Холисхон номи билан 
танилган опанинг асл исмини очиғи, 
кўпчилик билмайди.

Омина опа тонгни ибодат билан бош-
ларкан, юрт тинчлигига, халқ турмуши 
фаровонлигига шукрона келтиради. Ўз 
тадбиркорлик фаолиятининг ривож-
ланиб бораётганини яхши ниятлар 
билан қилинган дуоларининг шарофа-
тидан деб билади.

– Тадбиркорлик қонимизда бор. 
Эсимни танибманки, уйимизда 
қандолат маҳсулотлари тайёрла-
нишини, харидорларнинг кети 
узилмаслигини биламан. Ёшлик 
чоғимда, албатта ўқимишли 
бўламан, шунинг баробари-
да, тадбиркорлик билан ҳам 
шуғулланаман деган ниятим 
бўлган, – дейди Омина опа 
суҳбатимиз аввалида.

У кун келиб, оила атал-
миш қўрғоннинг соҳибаси 
бўлганидан сўнг елкасидаги 
юкнинг икки ҳисса ортга-
нини ҳис қилди. Хонадон 
даромадини ошириш учун 
астойдил ҳаракатга ки-
ришди. Ҳовлидаги 3-4 со-
тих томорқадан унумли 
фойдаланиш мақсадида 
резавор экинларини 
экиб, рўзғордан орт-
ганини бозорга олиб 
чиқди.

Уй юмушлари, 
мактабгача таълим 
ташкилотидаги 
тарбиячилик  ва бо-

зор- ўчар 

қилишни бирдек уддалаган бекага 
қайнонасининг меҳри ҳам бўлакча эди. 
Оилавий масалалар Омина опа иштиро-
кисиз ҳал этилмасди.

Маҳалла-кўй уни Фармонбиби-
нинг “Сотти келини” дея ҳазиломуз 
чақиришганида, аччиқланмас, қайтанга, 
ичидан севинарди. Чунки қайнонанинг 
“тили”ни топиш осон эмаслигини, 
унинг дуосини олиш ишига, оиласига 
барака киритишини яхши англарди.

Ҳалол меҳнат ортидан турмуш кечи-
раётган Зияевлар хонадони бирин-ке-
тин 5 нафар фарзанднинг кулгуси би-
лан тўлди. Омина опа оналик бахтидан 
масрур онларида қайнонаси касаллик 
туфайли бир қўлидан айрилди. Узоқ 
йиллик тажриба эгаси бўлган боғча 
мудирасига севимли ишини бутунлай 
ташлаш осон кечмади. Лекин шунга 
журъат қилди. Шу тариқа бемор парва-
ришига “михланиб қолди”.

Ўша кезларда “Уйда ўтириб ҳам даро-
мад эгаси бўлиш мумкин” деган ўй унга 
тинчлик бермасди. Узоқ ўйлаб ўтирмай, 
оддий уй юмушларини бажариш би-
лан андармонлик баробарида, давлат 
шерикчилиги асосида болалар боғчаси 
очди.

Даромадини тежаб-тергаб туман мар-
казидан икки қаватли турар жой сотиб 
олди. Пастки қаватда китоб савдосини, 
юқори қисмида трикотаж матоларга 
гул босиш цехини ишга туширди. Бу 
фаолияти уни йирик тадбиркор, юзлаб 
хотин-қизларнинг бандлигини таъмин-
лаётган ишбилармон раҳбарга айлан-
тирди. 

Омина опа изланишдан, ташаббус 
кўрсатиш, янгилик яратишдан чарча-
майди. Маҳалладош хотин-қизларни 
тадбиркорликка даъват қилади, 
ҳеч қайси аёл рўзғорида муҳтожлик 
кўрмаслигини истайди. 

Замон билан ҳамнафас яшашга 
ўрганган тадбиркор аёл бугунги кунда 
урфга кирган турли маросимлар учун 
саҳна безатиш, совундан гул ясаш, 
қўл меҳнати билан совғалар тайёр-
лашни ҳам йўлга қўйди. Аҳамиятли 
жиҳати, бежиримлиги ва гўзаллиги 
билан барчани лол қолдираётган безак 
маҳсулотларининг асосий ижодкори, 
дизайнери Омина опанинг ўзи. Ижод 
намуналарини кўздан кечирар экан-
сиз, инсон ўз қўли билан мана шундай 
мўъжизалар яратишга қодир эканлиги-
га тасанно демасдан иложингиз йўқ.

У ҳаётда, турмуш чорраҳасида ҳар 
кимнинг ўз ўрни бўлиши лозимлигини 
ўғил-қизлари-ю, келинларига, набира-
ларига уқтиради. Ҳикматли сўзларидан, 
ибратли ғайрат-шижоатидан сабоқ ол-
ган фарзандларининг бари тадбиркор 
бўлиб вояга етишди, ҳам олий маълу-
мот олдилар. 

Дадаси раҳматлининг бир гаплари 
Омина опанинг қулоғига зирак бўлиб 
қолган: “Эркак ишбилармон бўлса, оила 
тўқ яшайди, аёл уддабурон ва тадбир-
кор бўлса, фарзандлари бахтли яшай-
ди, жамият равнақ топади”. У падари 
бузрукворининг шу сўзларига амал 
қилиб келмоқда. Ҳавас қилса арзигулик 
тадбиркорлиги ортидан ўнлаб аёллар 
иш билан банд, қўни-қўшни, қариндош-
уруғ, маҳалладошларининг рўзғори бут, 
хонадонлари саришта, тўй-томошалари 
шоду хуррамликда ўтмоқда. 

Омина опа билан сўзлашганингизда, 
унинг гулгун чеҳрасида ҳеч ғам 
кўрмайсиз. Аммо у аёл сифатида менда 
ҳеч армон йўқ, демайди. Баъзан овози-
ни ичга ютиб, унсиз йиғлаган пайтла-
рини ёдга олади. Турмушнинг ширин 
дамларида, атрофдагилардан олқиш 
олганда "Шу кунларимни ота-онам 
кўрсайди" дея юрак-бағри ўртанади. 

Аксинча пайтлари ўзини дадил ту-
тишга, қаддини ростлашга урина-
ди. Суҳбатимиз чоғида ўттиз йилга 
яқинлашаётган оилавий турмушида 
баъзан “мушт” кўрганини рўй-рост 
сўзлайди. Жуфтининг ҳурматини ҳар 
бора жойига қўйганида, турмуш ўртоғи 
ундан мамнун бўлган пайтларида сабр 
ва қаноат ортидан бахтга эришганини, 
юрт корига камарбаста бўлаётганини 
тилга олади. 

   – Баъзан ўйлаб қоламан: мен тур-
муш ўртоғимга меҳр бериб яшаяпман-
ми ёки болаларимнинг онаси бўлгани 
учун ҳурмат қилибми? Шундай онларда 
ич-ичимдан бир нидо келади: “У сенинг 
ишончингни оқлади, сенга бахт ато 
қилди, оқила жуфти ҳалолинг бўлди, 
ҳам меҳрингни, ҳам ҳурматингни 
қозонди”. Оминахон билан биргалик-
да ўтган умримга ачинмайман. Аёлим 
менинг борлиғим, ҳаётим мазмуни, – 
дейди Толибжон Зиёев. 

Опа бир четда ўтириб, турмуш 
ўртоғининг бу дил изҳорларини жим-
гина тингларкан, кўзлари остидан ёш 
ўрмалади. Шу онда салкам 70 йиллик 
умрини сарҳисоб қиларкан, уни зое 
кеткизмаганидан юз-кўзида ажиб 
мамнунлик, вужудида роҳатбахш туйғу 
балқиди.

Оддий ўзбек аёлининг соғу беморлик-
да, бору йўқликда, ҳалол меҳнатнинг 
машаққату роҳатида, табиатнинг 
жазирамаси-ю қаҳратонида, турмуш-
нинг қувончу ташвишларида тоблан-
ган ҳаёти зарварақларига яна бир бор 
назар ташлар эканмиз, тирикликнинг 
залворли юкини ожиза жуссасида  ел-
калаб бораётган Оминахон опага холис 
ниятларимизни билдириб, самимий 
хайрлашдик.

  
                           Муаттар МАҲМУДОВА.

2024-2025 o‘quv yili uchun quyidagi ish o‘rinlariga tanlov 
e’lon qiladi:

1. Matematika (o‘zbek guruhlarda) - 1 ish o’rin. i
2. Matematika (rus guruhlarda) - 1 ish o’rin.
3. Rus tili (o‘zbek guruhlarda) - 1 ish o‘rin.
4. Rus tili va adabiyot (rus guruhlarda) - 1 ish o‘rin.
5. Fizika (o‘zbek guruhlarda) - 1 ish o’rin.
6. Fizika (rus guruhlarda) - 1 ish o’rin.
7. Biologiya (o‘zbek guruhlarda) - 1 ish o‘rin
8. Huquqshunoslik (rus guruhlarda) - 1 ish o’rin.
9. Geografiya (rus guruhlarda) - 1 ish o‘rin.
10. Ingliz tili (rus guruhlarda) - l ish o‘rin.
11. Tarbiyachi (oliy ma’lumotli) - 2 nafar.

Arizalar 2024-yil 15-avgustga qadar qabul qilinadi. 
Manzil: Farg`ona shahar, Quvasoy ko‘chasi, 17-uy (Mo‘ljal: 
“Tekstil” o‘yingohi yonida). Telefonlar: (73) 243-58-06, 
(91) 670-29-84.

FARG‘ONA DAVLAT UNIVERSITETI 
AKADEMIK LITSEYI

ЇАЙРАЎОЧНИНГ 
ИШКОМЛИ КЎЧА

Риштон туманининг Қайрағоч 
қишлоғи ҳудудида “Соҳибкор” ва 
“Қайрағоч” маҳалла фуқаролар 
йиғинлари жойлашган. “Соҳибкор” 
маҳалла фуқаролар йиғинидаги 
Конституция кўчасини кўргани 
келувчиларнинг кети узилмай-
ди. Яқинда Бухородан, кейин 
Тошкент вилоятининг Паркент 
тумани ҳокими бошлиқ делегация 
маҳалла тажрибасини ўрганиб ке-
тишди. Вилоят ҳокими ҳам келиб, 
амалга оширилган ишларга юқори 
баҳо берди. Бу тажриба оммалаш-
тиришга тавсия этилди.

Маҳаллада асфальтланган, 
шағал ётқизилган, равон ва кеча-
лари чароғон кўчалар кўп. Лекин 
бу кўча улардан нимаси билан 
ажралиб турадики, уни одамлар 
атайин кўриб, ҳавас қилиб ке-
тишяпти?

– 750 метр узунликдаги кўчага 
тўлиқ цемент қопланди. Икки 
тарафида 24 тадан, 48 та шинам 
хонадон бор. Кўчанинг бошидан 
охирига қадар, у уйдан бу уйга-
ча бир хил кўринишда узумток 
кўтарилган. Ўртага, ишкомнинг 
узунасига қўйилган темир труба 
қўшнилар токини ажратиб тура-
ди, – дейди маҳалла фуқаролар 
йиғини раиси Жалолиддин Мир-
закаримов. – Ҳозир узумларнинг 
олди ҳосилга кирди. Ишкомли 
кўчани барпо этишга банкдан 181 
миллион сўм кредит олдик. Ои-
лаларнинг кўплари қарзини узиб 

ҳам бўлишди. Кўча бўйлаб юр-
сангиз, баҳри-дилингиз очилади, 
ҳосилга кирган турли нав узум-
лар, обод уйлар, гулу райҳонлар 
ҳавасингизни келтиради.

Жалолиддин домла шу қишлоқ-
даги 10-мактабда ўқитувчи, сўнгра 
15 йил директор бўлиб ишлади. 
Уни маҳалла фуқаролар йиғини 
раислигига сайлашди. Шундан бери 
эл-юрт тинчлиги, ободлиги, одам-
лар турмуш фаровонлиги йўлида 
тиним билмайди. Маҳаллада 
“Жалолиддин раис умридан барака 
топсин” дегувчилар бисёр. 

СУБСИДИЯ 
АСОСИДА 
ИССИҚХОНА – 
ДАРОМАД МАНБАИ

Ишсиз, кам таъминланган 4 
нафар аёлга маҳалла фаоллари 
аралашуви билан субсидия асоси-
да иссиқхона қуриб берилди. Бу 
– уларга катта иқтисодий мадад 
бўлди, меҳнат қилиб, даромад 
олишига имконият яратди. Энди 
аёллар уйда ўтириб, деҳқончилик 
қилишга киришдилар. Поми-
дор, бодринг, лавлаги ва бошқа 
иссиқхона экинларини парвариш 
қилиб, доимий иш ва даромад 
билан таъминландилар. 46 на-
фар ишсиз хотин-қиз 15 сотихдан 
ерли бўлди. Деҳқончилик қилиб, 
оила бюджетига ҳисса қўшяпти.

Ҳаётхон Ҳусанованинг умр йўл- 
доши бевақт оламдан ўтди. 
Маҳалла фаоллари турмуш таш-
вишлари ўйлантириб қўйган 
аёлнинг жонига оро киришди. 
Томорқасига 9 миллион сўмлик 
субсидияга ихчам иссиқхона 
қуриб берилди.

– Президентимиз, давлати-
миз, раҳбарларимиздан жуда 
миннатдор бўлдим. Иссиқхонага 
бодринг, сўнгра помидор экдим. 
Ҳосили яхши бўлди. Кузда турп, 
шолғом, кейин эса кўкат уруғини 
сепаман, астойдил парваришлай-
ман, – дейди тўрт нафар фарзанд-
нинг онаси Ҳаётхон. – 2 нафар 
болам шартнома асосида олий 
таълим муассасаларида ўқийди. 
Уларнинг шартнома пулларини 
иссиқхонамдан чиққан даромад 
ҳисобига тўлаяпман.

Уч фарзандни тарбиялаётган 
Манзурахон Мамиталиева ои-
ласи ҳам бу ғамхўрлик туфайли 
ишга киришган. Сабзавот экин-
лари парваришлаб, тўкин ҳаёт 
кечирмоқда.

Маҳалла чеварлари сафига 
Муаззамхон Бозорова, Нодира-
хон Деҳқонова сингари 16 нафар 
хотин-қиз қўшилди. Улар ўзларига 
берилган замонавий тикув маши-
наларида турли хилдаги кийимлар 
тикиб, савдо расталарида сотиб, 
маҳалла аҳлининг буюртмаларини 
бажаришяпти. Қўшни қизларни 
ёнига олиб, ҳунар ўргатяпти.

– Уйимда чеварчилик қиляпман. 
Мақсадим – фаолиятимни кенгай-
тириб, ёшларни ишга олиш. “Рус-
Ўзбек текстиль” корхонаси билан 
шартнома тузиб, касаначилик 
асосида ишламоқчиман, – дейди 
Нодирахон Деҳқонова.

Ферузахон Набиева томорқасига 
4 сотихли иссиқхона қурган, 
15 сотихли экин ери ҳам олган. 
У ерда ҳам, бу ерда ҳам ҳалол 
меҳнат қилиб, ўз оиласи ризқини 
яратмоқда. 4-5 хил резавор 
экиб, яхши даромадли бўляпти. 
Қайрағочда бундай ҳаракатчан, 
омилкор иссиқхона соҳиблари 
кўп. Муроджон Умматқулов, 
Ҳасанбой Ҳусанов 5-6 сотихдан 
иссиқхона эгаси бўлиб, томчила-
тиб суғоришни йўлга қўйишган. 
Ҳар йили 70-80 миллион сўмлик 
маҳсулот сотади. Оила ҳаёти 
тўкин, турмуши фаровон.

– Ўзим пенсионерман. Бир неча 
йилдан бери деҳқончилик қиламан. 
Иккита иссиқхонам бор. Бу ерга 
бодринг, қизил лавлаги, картош-
ка, помидор экаман. Ҳосилдорлик 
яхши, ҳар йили 100 миллион сўмдан 
ошириб даромад оламан, – дейди 
маҳалланинг Тошкент кўчасидаги 
21-уйда яшовчи Анваржон ака 
Қамбаров. 

ҚАНДИНГНИ УР, 
ТАДБИРКОР!

Қайрағочлик тадбиркор 
Ҳасанбой Боййигитов қишлоқда 
ғишт заводи барпо этди. 50-60 
чоғли ҳамқишлоқларини доимий 
ва мавсумий иш билан таъминла-
ди. Уларга қулай шароитлар ярат-
ди, яхши маош тайинлади. Ҳозир 
ишчилар кунига 30 минг атрофида 
пишган ғишт ишлаб чиқариб, имо-
рат тиклаётган ҳамқишлоқларига 
пешма-пеш етказиб бермоқда. 
Қишлоқ ободончилиги, кўркам 
уйлар қурилиши ва хайр-саховат 
ишларига ҳисса қўшмоқда.

 “Қайрағоч сара мевалари” кор-
хонаси ишчилари эса юртимизда 
пишиб етилган ёз неъматларини 
истеъмолчиларга сифатли етка-

зиш билан банд. Бу ерда 30 нафар 
киши доимий иш билан таъмин-
ланган.

– Ҳозир қўлимиз қўлимизга 
тегмайди. Қайрағоч ва қўшни 
қишлоқ ерларида пишган ҳосил 
– сабзи, лавлаги, шафтоли, олма 
ва бошқа меваларни қадоқлаб, 
Россия, Қозоғистон, Қирғизистон 
давлатларига экспорт қиляпмиз, 
– дейди корхона раҳбари Рустам-
жон Тошмаматов. – 2000 тонна 
сиғимга эга бўлган музлатги-
чимизда сабзавот ва мевани 
баҳоргача сақлаб, уни харидор-
ларга қишда ҳам янги узилгандек 
етказиб берамиз.

Мақсуджон Мустафоқулов 
қишлоқда нон ишлаб чиқариш 
оилавий корхонасини ташкил 
этган. Беш нафар кишини ишли 
қилиб, дўконларга иссиқ буханка 
нон етказиб бермоқда. Аҳроржон 
Тўйчиев эса кунига тандирда 
минг донадан ошириб оби нон 
ёпиб, маҳалладошлари дастурхо-
нига юмшоқ, кунжутли неъмат 
тортиқ этади. Бундай тадбир-
корлар қишлоқда кўпчиликни 
ташкил этиб, қурилиш, саноат, 
маиший хизмат, тикувчилик ва 
бошқа тармоқларда юрт ободли-
ги, одамлар турмуш фаровонлиги 
йўлида меҳнат қилишяпти.

ЖИНОЯТГА ЙЎЛ 
ЙЎҚ!

Маҳалладаги ҳоким ёрдам-
чиси Қаҳҳоржон Ҳакимов, 
хотин-қизлар фаоли Меҳринисо 

Чўтанова, ёшлар етакчиси Шерзод 
Рўзиматов, профилактика инспек-
тори Нодиржон Турсунов, солиқ 
инспектори Бобуржон Муқимов, 
ижтимоий хизмат ходими Рав-
шанбой Саминжонов маҳалла 
осойишталиги, оилалар тинчлиги 
йўлида раисга елкама-елка туриб, 
фидойилик билан иш олиб бори-
шяпти. Натижа эса кутилганидек 
– самарали. “Соҳибкор”да бирорта 
ҳам ишсиз йўқ. Аҳамиятлиси, кей-
инги икки йилда бу ерда жиноят 
содир этилмади.

Ҳар бир хонадонга тоза ичим-
лик суви кириб борган. 3,5 ки-
лометр узунликдаги кўчалар 
асфальтланган, 5,5 километри 
шағалланган. Мактаб, хусусий 
боғча маҳалланинг 2000 на-
фар аҳолиси фарзандларини ўз 
бағрига олган. 42 нафар ёшлар, 
“Аёллар дафтари”да турган 
қирқдан ортиқ хотин-қизлар, “Ёш-
лар дафтари”даги 15 нафар йигит-
қизларга давлатимиз томонидан 
15-20 сотихдан унумдор ер ажратиб 
берилган. Улар помидор, бодринг, 
карам, лавлаги ва бошқа экин-
лар экиб, эл дастурхонини тўкин 
қилишади, ҳам даромад топишади. 
5 та кам таъминланган оила, 39 
нафар ногиронлиги бўлган шах-
слар ғамхўрликлар билан қамраб 
олинган.

Ҳа, ҳар жиҳатдан ҳавас қилса ар-
зигулик маҳалла обод, кўнгиллар 
шод.

Абдужалил 
БОБОЖОНОВ. 

ОДАМЛАРИ 
ТАДБИРЛИ

ЁЛ БОРАР...

...тирикликнинг залворли юкини елкалаб

Ўзбекистон Республикаси Вазирлар Маҳкамасининг 
2015 йил 15 январдаги 5-сонли қарори билан 
тасдиқланган “Нодавлат нотижорат ташкилотларини 
тугатиш тартиби тўғрисида низом”га асосан, 2020 
йил 27 январда Ўзбекистон Республикаси Адлия 
вазирлигининг Фарғона вилоят Адлия бошқармасида 
416-сон билан рўйхатга олинган Фарғона тумани 
Сув истеъмолчилари уюшмаси 2024 йил 10 июндаги 
кенгашининг йиғилиши баёнига асосан тугатилмоқда. 

Манзил: Фарғона тумани, “Юқори Водил” маҳалла 
фуқаролар йиғини, Яхши ният кўчаси, 58-уй. СТИР: 
207311472.

Шунга кўра, кредиторлар ўз талаблари кўрсатилган 
аризалар билан Фарғона тумани, “Юқори Водил” 
маҳалла фуқаролар йиғини, Яхши ният кўчаси, 58-уйга 
мурожаат этишлари мумкин.

Аризалар қабули 2024 йил 10 августга қадар 
давом этади.

                               УЙ СОТИЛАДИ
Пишиқ ғиштдан қурилган уйнинг 3 хонали хонадони 

сотилади. Хонадонда "Аристон" сув иситгичи, сув 
насоси, кондиционер, икки камерали музлатгич, 
кабелли телевидение, автомат кир ювиш машинаси, 
алоҳида газли иситиш тизими мавжуд. Ҳаммаси ишчи 
ҳолатида. Барча жиҳозлар, мебеллар, техникалар 
қолдирилади. Хонадон қайта режалаштирилиб, 3 хона 
4 хонага айлантирилган. 6,1х1,2 ҳажмдаги ойнак-
ланмаган балкони бор.  Мурожаат учун телефонлар:                     
+99850 574-00-05, +99850 006-98-73.

“Электрон онлайн-аукционлар-
ни ташкил этиш маркази” ДУК 

Онлайн-аукцион савдоларига 
таклиф этади

Ўзбекистон Республикаси Марказий банкининг Рес-
публика Инкассация хизмати давлат унитар корхо-
наси Фарғона вилоят бошқармаси билан 2024 йил 12 
июлда тузилган 0007489/2024-6-сонли шартномага 
асосан https://www.e-auksion.uz электрон манзилида-
ги электрон савдо майдончасида 2024 йил 15 июлдан 
ўтказиладиган очиқ аукцион савдосига Республика Ин-
кассация хизмати ДУК Фарғона вилоят бошқармасининг 
қуйидаги транспорт воситалари қўйилган:

1.     “LACETTI”  2017 йил       40 271 WBA       10337373
2.     “NEXIA 3”  2017 йил       40 271 FAA          10337374
3.    “NEXIA 3”  2017 йил       40 271 ZBA          10339673

Автотранспортлар сақланаётган манзил: Фарғона 
шаҳри, Эътиқод кўчаси, 44-уй.

Талабгорлар диққатига!
Аукцион савдоларида иштирок этиш – “Е-ijro auksion” 

ягона электрон савдо майдончаси ахборот тизимида 
белгиланган тартибда рўйхатдан ўтиш йўли билан амал-
га оширилади.

Лот
рақами

Т/р Автотранс-
порт 

русуми 
Ишлаб 

чиқарилган 
йили

Давлат 
рақами

Газета жума куни чиқади. Баҳоси келишилган нархда.

2021 йил 18 августда Ўзбекистон Республика-
си Президенти Администрацияси ҳузуридаги     
Ахборот ва оммавий коммуникациялар агент-
лиги Фарғона вилояти ҳудудий бошқармасида 

12-001 рақами билан рўйхатдан ўтган. 

Бизнинг манзил: 150114, Фарғона шаҳар, Соҳибқирон Темур кўчаси, 28-уй.
Бош муҳаррир қабулхонаси: (факс) 73 226-02-70. 

Реклама ва эълонлар: 73 226-71-24.  

Навбатчи муҳаррир: Муаттар Маҳмудова.

Газета "Полиграф-пресс" МЧЖ босмахонасида таҳририятнинг 
оригинал макети асосида офсет усулида А-2 формат (4 саҳифа)да 

1575 нусхада чоп этилди. 
Буюртма: 462 

Босишга топшириш вақти: 18.00.
Топширилди: 16.00.

Бош муҳаррир:   
Рустам ОРИПОВ  

МУАССИС: 
"Farg‘ona haqiqati" va 
"Ferganskaya pravda" 

gazetalari tahririyati  

Саҳифаловчи: Асилбек Қудратов.

кун
қучди. Йигит келинни орқалади-ю, 
ҳуштаклар жўрлигида марказдаги 
майдонга югурди. Сардор ҳам ясаниб 
олган эди. Шу ерга келганида келинни 
орқасидан туширди-ю, ҳар иккиси тиз 
чўкди. Сардор қўлидаги майин чўплар 
дастасини товадаги сувга ботиргач, 
уларнинг боши узра оҳиста  силкитиб 
қўйди. Қабила яна жунбишга келди. 
Энди улар майдонни тўлдириб 
силтаниб-силтаниб, белларини ярим 
букканича дўмбира садолари остида 
рақсга тушишар эди. Тун ярмидан 
оғди. Гулхандаги олов ҳам сўнай 
деди. Ана шундагина келин-куёвни 
жўра ва дугоналари ҳўв четдаги янги 
тикланган чодирга кузатиб қўйдилар.

Мен бугун жуда чарчаган эдим. 
Чодиримга кирдиму, оёқ-қўлимни 
чўздим. Лекин аксига уйқум қочди. 
Хаёлимдан тўй лавҳалари кетмасди. 
Демак, уларда барибир эркак оила 
бошлиғи экан. Келинни орқалагани  
– мен бир умр сени боқаман, дегани  
бўлса керак. Тўй, агар уни шундай 
деб атасак, негадир фақат ўйин-кулгу 

билан ўтди. Еб-ичишга тўла дастурхон 
йўқ. Шундай қилса ҳам бўлар эканда. 
Бизда-чи...

Эҳ, яқинда ўғилни уйлашим 
керак. Илгари қиз чиқариш мушкул 
эди. Мебель, сарпо-суруқ, парда, 
зиёфат жўнатар эди келин томон. 
Гўёки, қуда томон қизини ялиниб-
ёлвориб бераётгандек. Тағин куёв 
томондагиларнинг униси ундоқ, 
буниси бундоқ, деб каландимоғлик 
қилишини айтмайсизми? 
Домлаларнинг маърузаларидан кейин 
бу вазифалар куёв томонга ўтди. Мен 
ҳам уй жиҳозлашим керак.

Шу пайт хаёлимга бир фикр келиб 
қолди. Тўйга қабила бошлиғи ва 
дўстим Ҳусанни таклиф қилсам-чи? 
Вей, ана томоша-ю, мана томоша 
бўларди-да ўзиям.

–Энди келин-куёвни  табриклаш 
учун сўз навбати қуда бўлмиш, дунё 
кўрган сайёҳ журналист Сарвар 
Обиднинг узоқ оролдаги дўстлари, 
саккиз минг километрга кемада сузиб, 
самолётда учиб келган Крингулат 

Хуанха Тин ёки Ҳусанбойларга 
берилади,– дейди бошловчи. Боши 
тўла тўти пати, ярим яланғоч, эгнига 
оқ майин юнгли тери ташлаган, энг 
нодир тошлар тизимини белига 
белбоғ қилиб боғлаган қабила 
сардорини етаклаб ўртага олиб 
чиқсам. Тўйга келган дўстларим, 
ҳамкасблар, ҳатто бош муҳарририм 
ҳайратдан оғизлари очилиб қолади. 
Қуда эса ўрнидан турганича, қотиб 
қолса керак. Ёки ўзи томондагиларга 
булар қудамнинг дўстлари, деб 
мақтаниб қўярмикан?

Куёв-чи? Биламан, у ҳам келинга, ҳа, 
дадамнинг беш қитъада дўстлари бор, 
фақат тўйхона кичиклик қилмасин, 
деб уларнинг ҳаммасини таклиф 
қилмаганлар, деса-я?! Кейин келинга 
бепарвогина оҳангда, тўйдан кейин 
Сени ўша оролга олиб борсаммикан, 
дея кибрланиб қўярмикан?

Хотиним-чи? Э, уни қўяверинг. 
Уйга ойлигимни олиб келганимда 
пулни дона-доналаб санаб чиқар, 
худди дунёдаги энг бой хотинлардек 
саллона-саллона қадам ташлаб, 
дадамдан мерос қолган жавоннинг 
тортмасига солиб қўярди. Агар 
оролликлар тўйимизга келса, унга 
берди худо!

–Ҳа, энди оролдаги кондан ёқут 
тошлар олиб келишибди, бир 
сандиқчада. Мени биз томонларда 
бир дам олиб кетмасангиз бўлмайди, 
дейишяпти!

Яшавор хотин! Қўни-қўшни, 
қариндошлар, айниқса, улар орасида 
заргар Асадбекнинг хотини ҳам бўлса 
борми, мақтаниш учун ҳеч гапдан 
тоймаса керак.

Бу ҳам майли-я, эртасига 
газеталар, ижтимоий тармоқлар 
ороллик меҳмонлар Ҳусан ва менинг 
расмларимга тўлади. Телеканаллар 
мендан навбат кутиб интервьюлар 
олишади. Балки, вилоят ҳокими 
ҳам одам юбориб, узр, тўйга 
бормай қолгандик, Сарвар Обид ва 
меҳмонлари билан уларга қулай 
вақтда учрашсак, деса-я!

Бечора редакторимга қийин 
бўлади-да, шундоғам муваффақиятим 
унга ёқмайди. Менимча, бир оз 
ғайирлиги келади. Ўрнимга даъвогар 
деб ўйлайдими-е, мени. Э маж-
лисма-мажлис юрадиган, обуна деб 
эланиб ялинадиган, ходимлари 
ёқтирмайдиган лавозим менга нимага 

керак?! Редактор бўлсам, тўйимга 
оролликлар келармиди?..

Бу гаплар ҳақида ўнгимда хаёлдан 
ўтказдимми ёки тушимда, аниғини 
билмай қолдим.  

       АСИРЛИКДА
Ёшлигимдан бир одатим бор эди. 

Ўсимлик баргларини қуритиб йиғар 
эдим. Мактабда кимдир марка тўплар, 
бирлари стадиондан бери келмас, яна 
кимдир китобга муккасидан кетган. 
Мен эса юрган йўлимда баҳорий 
гуллар, мойчечагу дўланагача ифор 
таратаётган баргларини териб, дафтар 
орасига солиб қўярдим. “Гербарий” дер 
эдик. Салқинда аста қуриган япроқ узоқ 
ва бутун сақланади. Кейин мен уларни 
расм дафтар саҳифаларига ёпиштириб, 
остига номи, қаердан, қачон олганимни 
ёзиб қўярдим. Кусто оролига келгач, 
ўша олис болалик хоббиси ёдимга 
тушди. Бу ерда мен танимайдиган, 
номини, исмини, табиатини 
билмайдиган ўсимликлар шу қадар 
кўп эдики, ҳайратдан беихтиёр уларни 
тера бошладим. Лекин менда уларни 
қуритадиган, сақлайдиган идиш йўқ 
эди. Шундагина бу ёққа келатуриб 
беш-олтита суратли китоблар ола 
келмаганим ёдимга тушди. Кичик 
жомадондаги кўйлакларимдан 
бирининг енгларини бир-бирига 
маҳкам боғладим. Тугмаларини 
тақдим. Тайёр қопчага айланди-қолди. 
Ўсимлик гули баргларини тонг саҳар 
терилса, озуқа қуввати ўзида қолади ва 
тўйинган япроқлар узоқ сақланади. 

Кеча чодирга ярим тун оғгандан 
кейин кирдик. Қолаверса, гулхан 
атрофида сакраб ирғишлаб 
ўйнайвериб, оёғимда ҳол қолмаган. 
Шунинг учун Ҳусандан аввалроқ ухлаб 
қолгандим. Тонг саҳар ўрмонга кириб, 
ноёб гул баргларини тераман дея 
ўзимни руҳан тайёрлаганим учунми, 
чўчиб уйғондим. Ҳусан пишшилаб 
ухларди. Мойчироқ аллақачон ўчиб 
қолган. Ҳушёрлик билан турдиму, 
кўйлак-халтани олиб чодирдан оҳиста 
ташқарига чиқдим.

Оҳ, ҳавонинг ёқимлилигини! Гўё 
ширали ҳаводан нафас олаётгандек 
ҳис қиласан ўзингни. Ҳа, бу ўрмон 
гиёҳларининг ифори!

(Давоми газетанинг келгуси 
сонларида).

10томонини ёпиб турувчи ошланган 
тери ташлаб олган. Белига эса 
арқонга ҳар хил рангдаги тошларни 
тизиб боғлаб олган. Унинг остидан, 
тиззагача оқ юнгли теридан қоплама 
кийиб олган. Улар ўз тилларида 
қўшиқ куйлаб, қизлар турган чодир 
олдигача бордилар. Қўшиққа келин 
томондагилар ҳам қўшилишди. 
Ҳамма ёқни қий-чув тутиб кетди. 
Қабиланинг ёшу кексаси аста 
марказий майдонга йиғила бошлади. 
Тўсатдан дўмбира овози келди. 
Қарасам сардор чодири ёнидан келар 
эди бу товуш. Куёв чодирга кириб, 
келинни етаклаб чиқди. Эр-хотин 
(менимча куёвнинг ота-онаси бўлса 
керак) келин қаршисига келиб, икки 
тизим ранг-баранг тошлар шодасини 
унинг белига боғладилар. Шунда 
ҳамма бараварига “лв-лв-лв”лаб 
юборди. Дўмбира янада қаттиқроқ 
овоз чиқарди.

Келин бошида оқ (сувсар 
бўлса керак), майин юнгли тери 
қопланган. Яланғоч кўкракларига 
ҳам шу теридан қоплама тортиб 
бойланган. Билакларига рангли 
ингичка арқонлар ўралган. Қўл, оёқ 
панжаларига биздаги хина каби 
рангда майин нақшлар чизилган. Энг 
эсда қоларлиси, келиннинг бурнига 
осилган катта ҳалқа эди. Тишлари бир 
оз бесўнақай бўлса-да, у кулганида 
бошқалардан чиройлироқ кўринди. 
Балки бу либос билан боғлиқдир.

Шу топда эркагу аёл ҳуштак чалиб 
ҳайқирди. Куёв келинга орқасини 
тутди. У эса куёвни бўйнидан 

Иккинчи чодир ёнида эса худди 
шу каби бўянган ва “кийинган” 
қизлар тўпланган. Улар қувончдан 
яйраётганлари шундоқ кўриниб 
турибди. Қишлоқ этагида эса бир неча 
эркаклар янги чодир тикибдилар. 
Биз келганимизда уни қуритилган, 
ошланган тери билан безатишаётган 
экан.

– Ҳусан, нима гап, нималар бўляпти, 
– дедим елкамни қисиб таажжуб 
билан.

Ҳусан саволимга тўлиқ тушунмаса-
да, ҳаракатимни англади.

– Ба бу, – деди ва кейин ўйланиб 
қолди. – Ба бу! Мен ҳеч нарсани 
англамай яна елка қисдим. У эса икки 
қўлидаги кўрсаткич бармоқларининг 
бирин-кетин бигиз қилиб кўрсатди.

– Бу йигит, бу қиз, – деди у 
қийналиб. Сўнг икки бармоғини бир-
бирига кашаклади. – Ба-бу.

– Ҳа, тўй бўляпти, демайсанми, – 
дедим Ҳусаннинг елкасига қоқиб. Сўнг 
унинг ҳаракатларини такрорладим. 
Бармоқларим кашак боғланганидан 
кейин:

– Ба-бу – тўй, – дедим. Ҳусан ҳам мен 
айтган сўзларни қайтарди.

– Тўй – Ба бу!
Биз кулишдик.
Шу пайт йигитлар чодиридан 

ясан-тусан қилган “куёв” чиқди. 
У ёнидагилардан фарқли ўлароқ, 
бошига тери тасмасини боғлаб, 
айланага тўти патларини санчиб 
олган. Елкасига кўкрагининг бир 

«Кусто ороли»да

(Давоми. Боши аввалги сонларда).

Хонлик даврида Қўқон 
шаҳрида бир нечта ўқув 
юртлари, жумладан, мад- 
расалар, мактаблар, 
қорихоналар мавжуд 
бўлган. Мадрасалар мусул-
мон олий ўқув юртлари 
ҳисобланган. Мактаблар 
масжидлар қошида ва 
хусусий уйларда ташкил 
этилган. Хонлар ўрдасида 
хонзода ва зодагонларнинг 
болаларини ўқитиш учун 
махсус мактаб очилган. 

 ”Ансоб ан-салотин ва 
таворихий ал-ҳавоқин” 
номли асарда ёзилишича, 
Мусулмонқул мингбошининг 
буйруғи билан ёш Худоёрхон 
ва қипчоқлар болаларини 
ўқитиш учун Ўрдада мактаб 
қурилиб, унга мактабдор 
этиб Мулла Содиқ тайинлан-
ган. Бу маскан Қўқондаги 

ҳозирги Худоёрхон ўрдасида 
эмас, эски хон саройида 
қурилганди.

Мактабларда асосан алифбо, 
ёзиш, ҳисоблаш ўргатилган, 
адабиёт ўқитилган. 
Қорихоналарда эса кўзи 
ожизлар ўқиб, Қуръон, дос-
тон, шеъру ғазаллар ёдла-
тилган. Мактаблар қизлар ва 
ўғил болалар учун алоҳида 
бўлган. Машҳур шоира Дил-
шод ҳам Қўқонда мактаб 
очган. У ўзининг педагогик 
фаолияти ҳақидаги битикда 
суҳбатдошлари ва дугоналари 
ақлли қизлар ва истеъдодли 
шоиралар бўлганлигини ёзган.

Қўқон бошқа шаҳарларга 
қараганда мактаблар сони 
кўплиги билан ажралиб тур-
ган. Бу эса аҳолининг аксари-
яти саводли, ўқиш ва ёзишга 
қобилиятли бўлганлигидан 
далолат беради. Ўқитувчилар 

ўз уйларида очган хусусий мак- 
табларидан ташқари, 
ҳудуддаги ўқув юртлари, 
турли шахс ва ташкилотлар 
томонидан хайрия қилинган 
вақфлардан тушадиган даро-
мад ҳисобига даромад топар 
эди. 

1841 йил маълумотига 
кўра, хоннинг шаҳардаги асо-
сий мадрасасида 1000 нафар 
мулла ўқиган. Бу мадрасани 
Эшон Мавлоний ва Маҳзумий 
Бухорий исм-шарифли бош 
мударрислар бошқарган. 
Улар чуқур илмли, эл-юрт 
ўртасида ҳурматли инсонлар 
бўлишган.

Мадрасалар Қўқон хонлиги-
нинг бошқа шаҳарларида ҳам 
бор эди. Ўқишни битирганлар-
нинг айримлари билимини 
такомиллаштириш ва ошириш 
учун Бухоро ва Самарқанд 
мадрасаларида ўқишган. Ҳар 

бир мактабдор домланинг ўз 
ўқитиш услуби бўлган. Кичик 
ёшдаги ўқувчиларига ҳуснихат 
ва оғзаки ҳисобни ўргатса, кат-
та ёшдагиларга Қуръони ка-
рим оят ва суралари хатмидан 
ташқари, форс, араб, туркий 
тилларда ёзилган китобларни 
ўқитишган.

Демак, дастлабки 
бошланғич таълимдан сўнг 
Қуръон хатм қилиниб, “Чор 
китоб”, кейин “Сўфи Ол-
лоёр”, “Калила ва Димна” 
“Қобуснома” руҳидаги китоб-
лар мутолаа қилинган. 

Мадрасаларда ҳам диний, 
ҳам илмий ва маданий фан-
лар бўйича дунёга танилган 
мударрислар бўлганлиги 
боис, Туркистон ўлкасининг 
турли ҳудудларидан келган 
талабалар Қўқонда таълим 
олишган. Ўқув дастури уч 
босқичда, яъни бошланғич 
(адно), ўрта (авсад) ва юқори 
(аъло) босқичларда олиб 
борилган. 

Машғулотларда Қуръон ва 
фиқҳ илмлари, ахлоқ, фалсафа, 
мантиқ адабиёт, жўғрофия, 
тарих, табобат фанлари мукам-
мал ўқитилган. Жума кунлари 
дам олинган. Намоздан кейин 
олимлар билан биргаликда, 
Қуръон ва шариат ҳақида 
мунозаралар ўтказилган. 
Баъзи талабалар бозорларга 
бориб, маддоҳларнинг ҳикоя 
ва диний ривоятларини эшит-
ганлар.

М.ЭРГАШЕВА,
Қўқон давлат музей 
қўриқхонаси илмий 

ходими.

Бу касалликни асрлар давоми-
да тарқалган оғир, юқумли мохов 
хасталиги белгиларидан ажратиш 
қийин. Теридаги оқ доғ оғримайди, 
ачишмайди, фақат айрим беморларда 
касаллик қичишиш билан бошла-
ниши мумкин. Унинг аломати пайдо 
бўлганда, қуёш нурлари таъсирида 
қорайиб кетган терида оқ доғлар 
яққол кўриниб, атрофдагиларнинг 
эътиборини ўзига жалб қилади ва 
беморнинг психологик қийналишига, 
ўзини ўзи четга тортишига сабаб 
бўлади. Касаллик ҳамма миллатларда 
ва давлатларда учрайди.

Фан тилида “витилиго” деб аталади-
ган касаллик этиологияси ноаниқ бўлиб, 
у полиэтиологик, турли ички аъзолар ва 
тизимлар бузилиши оқибатида вужудга 

келадиган хасталик деб таърифланади.
Ўзбекистон ҳудудида жигар, ўт қопи, 

қалқонсимон без, ошқозон-ичак, асаб 
касалликлари, болаларда кўпроқ пара-
зитлар, аёлларда – анемия ва турли ичак 
ва жинсий аъзоларининг сурункали 
яллиғланиши касаллик белгиларини 
юзага чиқаради. Айрим олимлар оила 
қурган яқин қариндошлар ва уларнинг 
авлодлари ўртасида витилигонинг ри-
вожланиш хавфи юқорилигини айтади-
лар.

Витилиго терининг турли қисмларида 
– юзда, танада, қўл-оёқнинг кўпроқ 
енгил шикастланадиган бўғимларининг 
бир жойида (ўчоқли тури), ёки бир не-
ча ўчоқларда бўлади. Оқ доғлар ранги 
гиполигментли даражадан тиниқ оқ 
даражагача бўлиб, улар секин каттала-

шиб, бир-бири билан қўшилиб кетиши, 
оқ тери устидаги туклар ҳам оқариши 
мумкин. Текширилса, терининг оғриқ 
ҳарорати ва тақчил сезувчанлиги 
сақланган бўлади.

Касаллик акрофациал (оғизнинг 
атрофи, қўл-оёқ панжаси), универсал  
(тўлиқ терининг оқариши) турлари, сэт-
тон касаллиги (пигментли хол атрофи 
оқариши)га ҳам ажратилади. Витилиго 
сурункали кечиб, доғлар катталашиб, 
бир-бири билан қўшилиб турган даврда 
терида бошқа доғлар пайдо бўлиши ҳам 
кузатилади. 

Аброр АҲРОРОВ,
Республика ихтисослаштирилган 

дерматовенерология ва косметология 
илмий-амалий маркази Фарғона 

филиали диспансер бўлим мудири.

Собир ота маҳалла оқсоқоли, 
тўй-ҳашам, маърака-маросимларда 
бош-қош эди. Оилалар тинчлиги, 
қўйди-чиқди, жанжалкашларни му-
росага келтиришда олдига тушади-
гани топилмасди. Шу сабаб, маҳалла 
турмуш тарзи, аҳил-иноқликда кўп 
бора вилоятга намуна сифатида 
кўрсатилган. 

Яна бир ибрат олса арзигулик 
хислати китобни кўп ўқирди. Бола-
лигимизда тушлик пайтлари дала-
даги ёшларга машҳур ёзувчилар-
нинг асарлари, китоб қаҳрамонлари 
ҳақида қизиқарли қилиб сўзлаб 
берардилар.      

...Бомдод намози ўқилгач, масжид 
имоми жамоатга Собир ота вафот 
этганини маълум қилди. Жаноза 
намози пешиндан кейин шу ерда 
ўқиладиган бўлди. 

Собир отанинг маросимлари ҳам 
ўтди. Пайшанба ва бозор кунлари 
маҳалладош, узоқ-яқиндан келиб, 
марҳумнинг руҳига атаб Қуръон 
тиловат қиладиганлар сийраклади.

Ана шундай кунларнинг бирида 
Собир отани сўроқлаб нотаниш 
мўйсафид келди. Отанинг яқинда 
оламдан ўтганини билгач, бош 
чайқаб, оғир хўрсинди. Қуръон ти-
ловат қилиб, юзига фотиҳа тортди. 
Ўғлига ҳамдардлик билдириб, аза-
дорларга сабру жамиил тилади. 

Ўртага сукунат чўкди. 
– Собиржон ошнамнинг мазалари 

йўқмиди? – деди синиқ овозда.
Бахмал тўн устидан атлас чорси 

боғлаган ўғил кўзида ёш билан 
дўпписини тўғрилар экан:

– Ҳа, кўрсатмаган жойимиз 
қолмади. Қўлимиздан ҳеч нарса 
келмади.   

– Бандалик-да, болам. Инсон 
қанча яшашини, қачон бу фоний 
дунёни тарк этишини билмай-
ди, фақат Яратганга аён. Отангиз 
раҳматли хўб ажойиб инсон эдилар. 

Меҳмон ўзини таништирди. У 
қўшни республикадан бўлиб, бир 
вақтлар Собир ота билан қуролдош 
дўст бўлган экан. Баъзи сабаблар 
билан икки давлат ўртасидаги 
чегаралар вақтинча ёпиб қўйилгач, 
борди-келди, қариндош-уруғчилик 

алоқалари узилиб қолди. 
– Мана, оққан дарё оқаверади, 

деганларидай, йўллар қайта очил-
ди. Ришталар яна боғланди. Шу 
сабаб, ошнамни бир йўқлай, деб 
келгандим. Афсус, дийдор қиёматга 
қолибди.

Чол узоқ тин олди. Гапириш-
га тараддудланиб, қўлидаги 
дастрўмолини тартибга келтирган-
дек бўлиб, костюмининг чўнтагига 
солар экан оҳиста сўзлади:

– Ўғлим, биласиз, муқаддас дини-
мизда оламдан ўтган одам бўйнида 
қарз билан кетмаслиги керак. Ула-
моларнинг айтишича, қарзнинг на-
риги дунёда азоби оғир бўлар экан. 
Мени кечирасиз-у, узоқ йиллар 
аввал дадангиз мендан қарзга пул 
олган, ўзим уйингга элтиб бераман, 
деган эди. Чегаралар беркилгани, 
қолаверса, хасталик туфайли биз 
томонларга боролмади. Лекин...

– Нима лекин?..
Меҳмонни тинглаб ўтирган ўғил 

бирдан овозини баландлатиб, унга 
совуқ ўқрайди.

– Э йўқ, бе йўқ, қўшни давлат-
дан келдим, ўлган отангни менда 
қарзи бор эди, десам шунча пул-
ни қўлимга оппа-осон тутқазиб 
қўяди, деганмидингиз? Йўқ, 
адашасиз. Сиздақаларни кўпини 
кўрганман. Хўп, отам сиздан шун-
ча қарз олган экан, бунинг учун 
бирор ҳужжатингиз борми? Ким 
тасдиқлайди сиз берганингизни-ю, 
отамнинг олганини?   

У қўлини ҳавода силкитиб, яна 
нималар демади. Меҳмон гапириш-
га чоғланар, лекин ўғил оғиз очиш-
га қўймас эди.

– Мени охиригача эшитмадин-
гиз. Сиз билмайсиз, аммо Яратган 
эгам гувоҳ. Қуролдош дўстимнинг 
ҳурмати қарздан кечдим, жойида 
тинч ётсин, розиман, демоқчи эдим, 
болам.

Ўғил карахт ҳолда тош қотиб 
турар, мўйсафид эса бошини са-
рак-сарак қилган кўйи ҳассасини 
дўқиллатганча, мункиллаб кетиб 
борарди.

Зайлобиддин ЙИГИТАЛИЕВ,
Риштон тумани. 

Ҳикоя

Витилиго юқумли касалликми?

Хонлик даврида Қўқонда халқ 
таълими қандай бўлганди?


